
A terpea elkarteko antola-
tzaileek azpimarratu

dute batetik aurten Stock eta
Saldoen IV. Factory Azoka
Loidi Barrenen izango dela,
toki egokiagoan Michelingo
gunea baino gertuago dagoe-
lako Lasarte-Oria erdigunetik,
bestalde aurten azokan dene-
tariko komertzioek hartuko
dutela parte, guztira 20 bat
dendek eta horietatik bost
Lasarte-Oriakoak direla. 

"Herriko dendak animatu
egin dira, denda eta komer-
tzioak garairik onenetan ez
badaude ere eta beraz Ater-
pea elkartean baikorrak izan-
go gara. Zenbat eta bazkide
gehiago izan gauza gehiago
egingo ditugu" esan digu Ater-
pea elkarteko Olga Garciak.
"Esku eta hankak lotuta ditu-
gu, dendak ixten ari dira, den-
dariak erretiratzeko adinera

iristen direlako eta belaunaldi
berriek ordezkatzen ez dituz-
telako, eta irekitzen diren
komertzio berriei esan nahi

diet ona dela elkartzea eta
Aterpeko bazkide izatea". 

Halaber mauken azoka
antolatzeko izan duten Udala-

ren laguntza eta babesa eskertu
du Olga Garciak, udal ordez-
kariak, "zaharrak zein berriak"
jabetu direlako komertzioa ez
dela garai ona igarotzen ari eta
laguntza behar duela. 

Sarrera euro batekoa izan-
go da, larunbatean eta igan-
dean, bietan, sartu ahal
izango da azokan sarrera
bakarrarekin, eta hainbat sari
zozketatuko dira sarrerarekin. 

Urtero bezala hainbat pro-
duktu egongo dira aukerako
prezioan. Hogei denda inguruk
ekarriko dute biltegian saldu
gabe dutena, askok modako eta
markako arropa, barruko arro-
pa eta kiroletakoa. Horietatik
bost izango dira Lasarte-Oriata-
rrak, Bazar Abreu, Alda bitxi-
denda, Ttipi-Ttapa haurren
moda, El Ajuar del Bebe umeen
arropa eta aulki zakuak, eta
Asmae oinetako denda. •

Stock azoka Loidi-Barrenen
Denetarik saltzen duten 20 dendaren aukerak salgai larunbat eta igandean 
Saldoen IV. Factory Azokaren sarrerak euro bat balio du bi egunetarako

Astelehenetik berriro preso
dago Rafa Diez herritarra Soto
del Real-eko espetxean. 'Bate-

ragune auzia' delakoan 10
urteko kartzela zigorra ezarri

dio Audientzia Nazionalak eta
astelehenean baldintzapeko

askatasuna kendu eta kartze-
lan sartzeko erabakia hartu

zuen epaileak. Epaileari argi
esan zion Diezek ihesik ez
zuela egingo, baina “herri

honen alde, bakearen alde eta
irtenbide politikoen alde”

lanean jarraituko duela. Hain
juxtu, astelehen eguerdian

Michelin enpresaren atarian
elkartu ziren epaileen jokabi-

dea salatzeko  eguerdiko
13:30etik 14:15era bitartean. •

Igande honetan,
Irrien Lagunen

Eguna Usurbilen 

ALBISTEA /3

Bizikleta festa
egingo da Okendo
inguruan
Mugikortasunaren
Astea dela eta

KIROLA/6

David Martin
bigarren izan da
Baxurde Krosean

Igeriketa master
saila sortu nahi du
Buruntzaldea IKT-k

txintx rri
O S T I R A L A

a www.txintxarri.info 

LASARTE-ORIA

Olga García, 4. Factory Stock eta Saldoen Azokaren kartelarekin.

“Epai politikorik ez, eskubide guztiak guztiontzat” eskatu zuten ELA, LAB, STEE, HIRU eta EHNE sindikatuek.

Sotoko kartzelan 
sartu dute Rafa Diez 

Irrien Lagunak klubak
bere lehen jaialdi erral-
doia egingo du igandean
egun osoz  Usurbilen.
Aurten Etiopia Utopia
elkartea gonbidatu du
klubak eta ospakizunean
bildutako sosak Etiopiara
bidaliko dira, hangoen
irriak konpontzeko, hau
da, Wukro herriko hortz-
klinikara bideratuko dira
irabaziak. /4 orrialdea



hau eta bestea

Eskaintza
immobiliarioak
• 116m2-ko aparteko pisua salgai,
kultur etxe parean. Guztiz berri-
tuta. 3 gela, 2 komun, jantzigela,
egongela eta sukalde ederra. Gela
guztiek kalera ematen dute, Iñigo
de Loyola eta Geltoki kalera. Sar-
tzeko prest. 330.000 euro. Harre-
manetarako, 639 73 84 13
• Pisu bat edo logela bat behar
dut errentan, Lasarte-Orian,
Andoainen edo inguruan. Harre-
manetarako: 693 380 377.
• Pisu bat behar dut konpartitze-
ko Lasarte-Orian edo inguruan.
Tel.: 637 234 705.
• Garaje itxi bat alokatzen da
Iñigo de Loiola kalean, Lasarte-
Orian.Tel.: 686 674 552 
• Etxea salgai Hernani erdian.
Tel.: . 685 369 952.
• Garaje bat salgai Michelinen. 18
m. karratu ditu eta lehenengo
pisuan dago. 12.000 euro. Harre-
manetarako telefono zenbakia:
606 137 150.

Salerosketak
• Korrika egiteko makina saltzen
da. DOMYOS TF 160 modeloa.
Azarora arte garantian. Prezioa
150 euro.Tel.: 633 710503 

• Peugeot Partner kotxe bat sal-
gai, hiru atekoa. Hamar urte ditu.
Harremanetarako zenbakia, 628
904 130.
• Bibolin bat salgai, 1/4 neurrikoa,
berri-berria.Tel.: 628 904 130.

Lan-eskaintzak
• Pertsona euskaldun bat behar
da Lasarte-Oriako taberna batean
lan egiteko.Abuztu osoan eta
urtean zehar asteburuetan, extra
moduan.Tel.: 629 951 931.
• Euskara irakasteko pertsona bat
behar da, 6. mailako gaztetxoei
gramatika emateko. Irailatik
aurrera. 686 320 521, Espe.

Lan-eskariak
• Klase partikularrak ematen
ditut, matematika eta estatistika,
edozein mailan, esperientzia han-
dia: 646717676. Xabier Puente
• Autolaguntza ikasketak dituen
gizona pertsona helduak lagun-
tzeko eskaintzen da. Peio, 943
361 018.

Bestelakoak
• Euskara, ingles, matematika, hiz-
kuntza,... eskola partikularrak
ematen dira.Tel.: 693 601 222,
943 36 25 32

Azoka txikiaZorion-agurrak

Nire lehen aldia da. Bere-
ziak dira lehen aldiak, bel-
durra eta ilusioa nahasten
dituztelako agian. Pablo eta
Taxiok zutabegile lana utzi
orduko nator ni idaztera.
Baina ez naiz inoren ordez-
ko izango, ez bainaiz hutsu-
neak betetzeko gai sentitzen. 
Lehen aldi honetan idatz
nezakeen nire kezkak azal-
duz, gure herrian emandako
aldaketa aipatu, bizi berri
dudan Gipuzkoako Bertsola-
ri txapelketan sentitua azal-
tzen saiatu, eraiki dugun
gizarteko emakumeen egoe-
ra salatu, politika gaitzat
hartu…
Zuek nola eta zein gairekin
harritu pentsatzen nenbilela
jaso dut berria, ordea. Gaur
arte hutsa betetzeko gai izan
den eraikina desalojatu dute,
hustu. Errekaldeko bihotzak
milaka pertsonen taupadak
jaso ditu azken egunotan,
babesak eta elkartasunak
eman diote bizitza. Penaga-
rria den arren, taupada
horien gainetik jarri dira
ehorzleak. Sormena, irudi-
mena, kultura eta ametsak
ehortziko dira eraikinarekin
batera, hauts bihurtuko dira.
Hala nahi zuten eta hala
izango da Kukutza; hautsa,
hutsa.
Gure herrian mugimendua,
indarra eta lanerako gogoa
duen gazte oro bilakatu nahi
dute hauts. Anestesiatuta
nahi gaituzte, gure bizitza
lokal batean sartu eta sofan
etzanda porroak erretzera
mugatuta, lokaleko atetik
haratagoko mundua injustua
izan arren aldatzen saia-
tzeak merezi ez duela sine-
tsita. Baina gu, gu ez gaude
lotan.

Neure kabuz

Hutsa betetzen duena

Ane Labaka

EGUNEKOAK: 09:00-22:00

Ostirala, 23
Acha-Orbea, Hipodromo et. 6
Tel.: 943 363549
Larunbata, 24
De Miguel, Kale Nagusia 32
Tel.: 943 371151
Igandea, 25
De Miguel, Kale Nagusia 32
Tel.: 943 371151

Astelehena, 26
Urbistondo, San Frantzisko 1
Tel.: 943 366567
Asteartea, 27
Orue, Jaizkibel plaza 2
Tel.: 943 362652
Asteazkena, 28
De Miguel, Kale Nagusia 32
Tel.: 943 371151
Osteguna, 29
Rodriguez, Kale Nagusia 42 atzea
Tel.: 943 361774

Guardiak

Oharrak jartzeko:
txintxarri@txintxarri.info • www.txintxarri.iragarkilaburrak.com

www.txintxarri.info • Geltoki kalea 4 • Tel.: 943 366858

GAUEKOA: 22:00-09:00, egunero
Chucla, Kardaberaz 48 Hernani,Tel.: 943 551793

Jaiotzak

• Miren Alkorta Garcia, irailaren 17an
• Nahia Alkorta Garcia, irailaren 17an
• Beñat Zabala Ugartemendia, irailaren 15ean
• Itxaso Zabala Ugartemendia, irailaren 15ean
• Nahia Blanco Tobajas, irailaren 11an

Maialen
Txokolatezko hiru
muxu. Zorionak aita-
txo, amatxo eta Nahia-
ren partetik.

Jon
Zorionak, 12 Urte!!!!!
Oso ondo pasa zure
egunean,muxu asko
familiaren partetik!!!

Idoia eta Gabriela
Zorionak familiaren partetik.
Eta tarta goxoa prestatu.

Lucas
Zorionak familia guz-
tiaren partetik!!!

Malen
Zorionak maittia.Txo-
kolatezko bost muxu ,
Nahia, amatxo eta aita-
txoren partetik.

Arai
Zorionak Pirata!!!
Ondo pasa zure 6.
urtebetetzean aita, ama
eta Karla-ren partetik.

Unai
Zorionak, bihotza,
sei muxu haundi.
Oso ondo pasa 
urtebetetzean.

Aimar
Zorionak "bollazo"!!!
Muxu handi bat gura-
soen, aiton-amonen
eta izebaren partetik!

Nahia
Zorionak pottoli!!
Ondo zaindu eta gutxi
lan egin.

Pili
Ez ezkutatu, beste urte
bat egin duzu eta.
Zorionak!!

Haizea
Zorionak izeba! 25
muxu pottolo Irati eta
familiaren partetik.

Gorka
Zorionak! Marrubizko 
bost muxu. Familia

Unax eta Ane
Zorionak bikote,
bost eta zortzi muxu familiaren partetik.



Bizikletek herria hartuko
dute gaur. Lasarte-Oria-
ko udalak Europa mailan

ospatzen den Mugikortasun
Iraunkorraren astearekin bat
egin nahi izan du aurten ere
ekintza bereziak antolatuz.
Herrian zehar bizikletarekin
egiteko bi ibilbide antolatu
dira eta hainbat jolas burutuko
dira Okendo plazan.

Bizikleta izango da gaurko
protagonista nagusia izan ere
garraio mota honek ingurume-
narentzat zein erabiltzaileen
osasunarentzat dituen onurak
goraipatu nahi izan dira. Uda-
lak festa egun honekin, mugi-
kortasun iraunkorrago baten
aldeko jarrera azaldu eta bul-
tzatu nahi du. 

Bi ibilbide
Nerea Sanchez alkateordeak
azpimarratu nahi izan duenez
"norbere autoa gutxiago erabi-
liz, oinez, bizikletaz eta
garraio publikoaren erabilera
bultzatu nahi da, ostiral hone-
tan bezala urteko gainerako
egunetan ere." 

Festa 16:00an hasiko da
Okendo plazan. Ordu hone-
tan bizikletarekin hurbiltzen
diren sei eta hamar urte bitar-
teko haurrekin taldea osatu eta
herritik bereziki prestatutako
ibilbidea egingo da. 16:30ean
hamaika urtetik gorako guz-
tien txanda izango da. 

Lehenengoek ibilbide labu-
rrago bat egingo dute batez
ere herriko erdigunetik. Oken-
dotik abiatuta Hiprodomo
etorbideko bidegorri berria
hartuko dute, ibai ertzeko
bidegorriari jarraituz Michelin
lantegi aurreraino joango dira
eta bertan errepidera aterako
dira Geltoki kalerantz. Laubi-
deko bidegurutzean bidegorri-
ra bueltatuko dira tren-geltoki
aurretik Landaberri ikastolara
iritsi arte, Atsobakar etorbide-
tik Donostia etorbidea jaitsiko
dute, tren-geltoki parean
berriz bidegorrian sartu eta
Okendon amaitzeko.

Besteek aldiz, zertxobait
luzatuko dute ibilbidea, hauek
Okendotik kale Nagusira irten-
go dira eta kiroldegiaren albo-

tik Loidiko tunela jarraituz Pla-
zaolako bidea hartuko dute
Azkorteko bidearekin bat egin
arte. Hortik Zirkuitu ibilbidera
jaitsiko dira eta industrialdea-
ren parean ibai ertzeko bide-
gorrira sartuko dira
Hipodromoko zubiraino jarrai-
tuz eta hemendik, Okendora
iritsiko dira.

Jolasak Okendon
Buruntzazpi txirrindularitza
eskolako kideen laguntza
izango da ibilbide guztian
baita plazako jolas eta ekin-
tza guztietan. Ondo pasatze-
ko ekintza dela azpimarratu
du Nerea Sanchez zinego-
tziak "ez da lasterketa bat,
bizikletaz disfrutatzeko ibilbi-
de bat baizik." Hauek amai-
tzean, 17:00etatik hasi eta
19:00ak bitartean bizikletan
egiteko zinta-jolasak, ginka-
nak eta zirkuituak egongo
dira Okendo plazan.

Herrian barrena kaskoa
hartuta bizikletaz gozatzeko
egun ezin aproposagoa izango
da beraz gaurkoa.•

albisteak

A urreko astearteko
udal-batzarrean ETA-
ren jardunaren ingu-

ruan onartu zen mozioari
buruz, PP-k eta PSOE-k helara-
zitako komunikatuei erantzun
die Eusko Alderdi Jeltzaleak.

Estitxu Alkorta alderdiko
bozeramaleak azaldu duenez,
EAJ-ren, Bilduren eta PCLO-
ren aldeko botoekin aurrera
atera zen bortizkeriaren aur-
kako mozioa, EAJ-k, gainon-
tzeko udaletxeetara eraman
duen testuan oinarrituta dago
eta, beti ere, PP-k eta PSOE-k
aurkeztutakoaren alternatiba
gisa.

“PP-k, beraz, gezurra esa-
ten du baieztatzerakoan EAJ-k
babesa eman diola Bilduren
posizioari, izan ere, Bildu izan
baita babesa eman diona EAJ-
k egindako proposamenari,”
adierazi du.

Gai delikatuarekin amaitu
Era berean, EAJ-k, ordezko
mozio baten bitartez, PP-k eta
PSE-EE-k, behin eta berriro,
etekin politikoa atera nahi
izan dioten gai delikatu bate-
kin behin betikoz amaitu nahi
izan duela azaldu du.

“Aipa mozioan PCLO-ren
eta Bilduren ekarpen txiki
batzuk erantsi zirela behar

adina adostasun eta babesa
lortzeko,” aipatzen du. 

“Esan beharra dago ere,
mozioak bortizkeri mota guz-
tiak gaitzesteaz gain, argi eta
garbi eta itzulingururik gabe,
ETA ere gaitzesten zuela. PP-
k, beraz, lotsagabekeriaz,
gezurra esaten du baieztatze-
rakoan mozioan ETA konde-
natzea saihestu zela,”
salatzen du EAJk.

Bakearen aldeko mugarri
Argi eta garbi eta itzulinguru-
rik gabe ETA gaitzesten duen
testua onartzearekin batera,
Bilduk aurreko asteartean
emandako pausoak bakearen
aldeko mugarri garrantzitsua
eta adierazgarria markatu
duela azpimarratzen du. 

“Uste dugu, hori dela
jarraitu beharreko bidea, eta
zentzu horretan, elkarrizketa
eta negoziazioa defendatuko
dugu bakea lortu arte eta bor-
tizkeriarekin behin betikoz
amaitu arte” adierazi du.

EAJ-ko zinegotziaren oha-
rrean argi esaten da, “onartuta-
ko testua ezin litekeela hain
"aberrantea" izan, izan ere, ez
PP-k eta ez PSE-EE-k ez zutela-
ko atzera bota, eurak abstenitu
besterik ez baitziren egin” esa-
naz amaitu du oharra. •

Aurten bizikleta jolasak Okendo plazan egingo dira.

Hainbat jarduera ikasteko aukera ematen dute gazte ikastaroek.

PP eta PSEren jarrerari
erantzun egin die EAJ-k

Hamalau urtetik gorako
gazteentzako hainbat

ikastaro prestatu ditu Lasarte-
Oriako Udaleko Gazteria sai-
lak, urte amaierara arte. 

Hauen bidez, akro yoga,
egur taila, bisuteria, batuka,
rock&rolla, josketa eta kon-
ponketak, eneagramak, latino-
amerikar dantzak, sabel dantza
edo literatura tailerrean parte
hartzeko aukera dute herriko
gazteek.

Izena ematea
Ikastaro bakoitzeko, 23 euro
ordaindu beharko dituzte
Lasarte-Orian erroldatutako

gazteek eta erroldatu gabeek,
aldiz, 40,50 euro. Literatura
tailerra doakoa da.

Arestian, aipatu bezala 14
urte baino gehiago izan behar
dituzte gazteek eta Lasarte-
Oriako gazte txartela dutenek
beherapena dutela gogoratzen
da.

Izena emateko azken
eguna irailaren 30a izango da
eta ikastaro guztietan ikasle
kopurua mugatua da.

Informazio gehiago nahi
izanez gero, hurbildu Manuel
Lekuona kulturetxeako hiruga-
rren solairuan dagoen gazteen-
tzako informazio bulegora. •

Gazte ikastaroetan izena
emateko epea ireki da

Mugikortasun Astea dela eta,
bizikleta festa ostiralean

Bi ibilbide prestatu dira herrian zehar bizikleta itzulia eman
nahi dutenentzat eta jolasteko aukera dago Okendo plazan 

Lasarte-Oriako udal talde
sozialistak Bildu, EAJ eta

Herritarren Plataformak gizar-
te langileen postu berrientzat
egin duten hizkuntza-eskaki-
zunaren kritika egin du,
komunikabideetara bidalitako
ohar batean. 

"Sailaren arduradunaren
eta bi gizarte langileren pos-
tuentzako 3. maila eskatzea,
gure herriko hizkuntza errea-
litatea saihestea dela deritzo-

gu," azaldu du Jesús Zaballo-
sek oharrean.

Lanbideri egin dioten kon-
tsultaren arabera, 26 lasarteo-
riatar daude gizarte langile
postu bat eskatzen dutenak
eta horietatik 3 dira bakarrik
hizkuntza-eskakizuna bete-
tzen dutenak. 

Herritarrei aukerarik ez
Zinegotzi sozialistaren abu-
ruz, "kontuan izan behar

dugu, postu horiek argitara-
tzean herritik kanpoko jendea
izango dela hauetarako izena
emango duena, gure udale-
txetik ez baita gure herritarren
onura bermatzen." 

"Akats handia da lasarteo-
riatarren aukerak mugatzea,
batez ere, hainbat auzokide
langabezian daudenean,"
amaitzen du prentsa oharra-
herriko talde sozialistaren
bozeramaileak. •

Gizarte langileen hizkuntz-eskakizunari
kritika egin dio Lasarte-Oriako PSEk



Maider AZURMENDI

Igandeko hitzorduan ez dute
kalerik egingo Pupu eta
Lore haurrek, Tiritatxo

medikuak, Largabista basozai-
nak, Mari Kalanbrek, amona
Mari Txinpartak, Martin Ber-
tso eta pailazoen beste hain-
bat lagunek. 

Urte bete irri
Irrien Klubak azaroan beteko
du bere lehen urtea, Pupu eta
Lore Pirritxen umeen lehen
urtebetetzea ere izango da eta
Porrotxek aurreratu duenez,
aurrerantzean urtero jaialdi
erraldoia egiteko asmoa dute
irrien lagun guztiak bildu eta
elkarrekin egun oso bat jola-
sean pasatzeko. Horrela izan-
da, urtero elkarte bat
gonbidatuko dute jaialdian
parte hartzera.

Kluba Jose Mari Agirretxe,
Porrotxen hitzetan alaitasuna
eta balio hezitzaileak dituen
euskaraz pentsatutako, landu-
tako eta sortutako proiektua
da eta honen ekimen guztien
oinarrian osasuna, natura,
zientzia, kultura eta elkartasu-
na bezalako balioak daude.
Azken hau izango da igande-
ko festaren ardatz nagusia.
Izan ere, Etiopia Utopia fun-
dazioa da gonbidatua jaialdi-
ko irabaziak euren proiektura
bidera ditzaten.

Etiopiarako laguntza
Etiopia Utopia fundazioak
dirua 'Irribarreak' proiektura
bideratuko du. Egitasmoak
ospitaleetako erizainak aho
osasunean heztea du helburu
eta honen lekuko izan ziren
Porrotx eta Mari Motots apiri-
lean Etiopiara egin zuten
bidaian.

Pailazoek herriko zenbait
lagunekin egin zuten bidaia
eta bertatik bertara ezagutu
ahal izan zuten fundazioak
herrialdean burutzen duen
lana. "Etiopian badakite irri
ozen eta alai egiten, baina
guk irribarre distiratsuagoa,
txantxarrik gabea egiten
lagundu nahi diegu" azpima-
rratu du Porrotxek. 

Angel Olaran misiolari
hernaniarra ezagutzeko auke-
ra izan zuten Etiopian. Olara-
nek Wukro inguruan hainbat
ekimen bultzatu ditu azken

20 urteotan. Azkena, irriak
sendatzeko hortz klinika da
eta hau martxan jartzeko Etio-
pia Utopia fundazioaren
laguntza izan du.

Honela, fundazioak baz-
kari berezia antolatu du jaial-
diaren baitan Askatasuna

plazan 14:00ean. Honetan
parte hartzeko aurretik txarte-
lak erosi beharko dira antola-
tzaileek bertan jarriko duten
informazio postuan. Horretaz
gain, Irribarreak proiektuaren-
tzat izango da Eusko Label
enpresak oilasko pintxo eta
sagardoaren salmenta 'merke
merkearekin' biltzen duena
ere.

Egitarau oparoa
Egun osoan zehar asko izango
dira ekintza eta ikuskizunak
eta hauen artean, batzuk berri
berriak, "estreinaldi mundiala"
alegia. Usurbilen besteak
beste, Kukubiltxorekin elkar-
lanean egindako 'Leihotik
Mundura' txotxongilo ikuski-
zuna estreinatuko da eta
'Irrien lagunekin Kanta eta
Dantza' ikuskizun berria ere
ikusgai izango da. Aisialdi
gunea izango da beste berri-

kuntza bat eta pailazoek gai-
nera lagun berri bat aurkeztu-
ko dute, Klabeliñe, Kalitatea
fundazioarentzako sortutako
pertsonaia.

Festa dohainik
Irrien Lagunak jaialdiko ikus-
kizun eta ekintza guztiak doa-
koak izango dira eta frontoia,
Mikel Laboa plaza eta Artza-
bal eremua izango dira jaial-
diko ekintzen agerleku. Euria
egitekotan, puzgarriak eta tai-
lerrak kiroldegian egongo dira
eta bazkaria ikastolan egingo
litzateke.

Goizeko hamarretan
emango zaio hasiera festari
eta arratsaldeko zazpiak arte
luzatuko da etenik gabeko
ekintza, ikuskizun eta jolase-
kin. Frontoian egingo den txo-
kolatadarekin jai egunari agur
esango zaio, datorren urtera
arte.•

erreportajea

Irrien festa erraldoia Usurbilen
❚ Irrien Lagunak Klubaren jaia igandean egingo da ❚ Etiopia Utopia fundazioa da gonbidatua

Porrotx eta Mari Motots Etiopiara egindako bidaian hortz klinikara egin zuten bisitan.

10:30ean eta 15:30ean:
Kukubiltxoren "Leihotik
Mundura" antzezlana
Sutegi Antzokian

11:30ean: Klabeliñeren
aurkezpena frontoian

12:30ean: "Ongi etorri,
Pupu eta Lore!" Ikuski-
zunaren azken emanal-
dia frontoian

16:00etan: Irrien Lagunak
Klubeko sari banaketa
oholtzan

17:00etan: Irrien Lagunen
Kanta eta Dantza ikus-
kizuna frontoian

Horretaz gain, puzga-
rriak, jolasak eta tailerrak
egongo dira egun osoan
zehar. •

Egitaraua
Irrien Lagunak klubak
bere lehen jaialdi
erraldoia egingo du
igandean Usurbilen.
Egun osoan, puzgarriak,
haurrentzako jolasak,
tailerrak, txotxongiloak
buruhandiak eta
ikuskizun anitz egongo
da Pirritx, Porrotx eta
hauen lagun koadrila
osoaren eskutik.



publizitatea

Lasterketa handien garaia
iristear da eta herriko
korrikalariak prestatzen

hasi dira. Aurreko asteburuan,
irailaren 17 eta 18an, hainbat
lasterketa izan baziren ere,
igandean burutu ziren Usur-
bilgo Baxurde krosean,
Porrontxo krosean eta Plazao-
lako V. Maratoi erdian izan
ziren lasarteoriatarrak.

Baxurde krosa
Usurbilgo IV. Baxurde kros-
sean izan zen herritar gehien
parte hartzen.

Gainera, gizonezko mai-
lan, 266 korrikalariren artean,
sailkapeneko lehen hamarren
artean amaitu zuten lasterketa
lau lasarteoriatarrek.

David Martin korrikalaria,
0:34:15, bigarren postuan iri-
tsi zen helmugara. Lasterketa-
ko garaileak, Ansoaingo
Antonio Casadok minutu eta
zortzi segunduko errenta
atera zion herritarrari.

Era berean, azpimarraga-
rriak dira ere, Andoni Illarra-
mendiren 6. postua, 0:36:34;
Jose Luis Delgadoren zazpiga-

rrena, 0:36:35, eta Endika
Gartziaren bederatzigarrena,
0:36:44.

Plazaolako V. Mataroi erdia
Bestalde, Plazaolako bide
berdetik barrena V. maratoi
erdia egin zen.

Leitza eta Lekunberri
artean egiten den ibilbideak
21 km. ditu eta aurten euri
artean egin beharra izan
dituzte 135 partehartzaileek.

Horien artean, Gonzalo

Sukunza herritarra egon zen.
Andoaingo Zumeatarra talde-
ko korrikalariak hirugarren
postua eskuratu zuen, 1:16:46
denbora eginaz.

Porrontxo krossa
Hau guztiaz gain, Egiako
Porrontxo krosean ere, herri-
tarrak egon ziren.

Emakumezkoen mailan,
Nieves Civicos lasarteoriata-
rra bigarren postuan iritsi zen
helmugara. •

kirola

Kiroletako agenda

❚ FUTBOLA ❚❚

Larunbata 24
11:00etan, Texas Lasartearra-Astiga-
rragako Mundarro (I. Kadetea)
Michelinen.
12:30ean, Ostadar-Vasconia 
(Infantil txikiak) Michelinen.
14:00etan, Ostadar-Beti Gazte
(Kadeteen Ohorezko Maila) Micheli-
nen.
15:30ean, Ostadar-Asoleus 
(I. Erregionala) Michelinen.
17:15ean, Ostadar-Dunboa Eguzki
(Erregional Gorena) Michelinen.

10:00etan, Euskalduna-Ostadar
(I. Kadetea) Ubitarte,Andoainen.
10:30ean, Vasconia-Ostadar 
(Infantilen Ohorezko Maila) Puio,
Donostian.
15:30ean, Santo Tomas Lizeoa-Osta-
dar (Jubenilen Ohorezko maila)
Berio, Donostian.
16:00etan, Urola-Texas Lasartearra 
(I. Erregionala) Argixao, Zumarragan.

Igandea 25
10:00etan, Ostadar-Tolosa (Emaku-
mezkoen Erregionala) Michelinen.
11:45ean, Texas Lasartearra-Antigua
Luberri (I. Jubenila) Michelinen.

❚ ARETO FUTBOLA ❚❚

Larunbata 24
16:15ean, San Jorge Santurtzi-
Buruntza Aldaz H.K. (Nazional B
maila) Santurtziko Udal kiroldegian.

❚ TXIRRINDULARITZA ❚❚

Larunbata 24
16:00etan, Buruntzazpi txirrindulari-
tza eskolako jubenilek Udazkeneko
kriteriumeko lehenengo proba den
Txapel Aundi Sari Nagusian parte
hartuko dute, Martutene, Donostian.

Igandea 25
10:00etan, Buruntzazpi txirrindulari-
tza eskolako jubenilek Udazkeneko
kriteriumeko bigarrengo proba den
II Aiako Saria proban parte hartuko
dute,Aian.

❚ PILOTA ❚❚

Ostirala 23
20:15ean, Zazpi iturri-Intza 
(Eskuz  binaka, I. mailako kadetea)
Beti Alai, Ordizian.

Larunbata 24
16:00etan, Intza 1-LAPKE 2 
(Eskuz binaka, II. mailako kadetea)
Michelingo pilotalekuan.
16:00etan, Intza-Gazteleku
(Eskuz binaka, III. mailako seniorra)
Michelingo pilotalekuan.
16:00etan, Intza-Azkoitia 
(Eskuz binaka, I. mailako seniorra)
Michelingo pilotalekuan.

❚ ATLETISMOA ❚❚

Igandea 25
11:00etan, herriko hainbat korrikala-
rik XI. Josetxo Imaz Oroimezkoan
parte hartuko dute, Lazkaon.

David Martin bigarren izan da
Usurbilgo Baxurde krossean

Buruntzaldea IKT igeriketa
taldeak aurtengo denbo-

raldirako bere eskaintza
zabalduko duela jakin arazi
du, “Master atala” delakoaren
sorrerarekin.

Taldeak sortu nahi duen
atal berri honen barruan
proba herrikoietan aritzen
diren igerilariak, triatloilariak,
igerilari ohiak, itsas zeharkal-
diak egiten dituzten igerila-
riak eta abar sartzen dira.

Entrenamendu orduak
Elkarteko arduradunek azaldu
dutenez, entrenamenduak
astelehena, asteazkena eta
ostiraletan izango dira, Lasar-
te-Oriako igerilekuan. 

“Master atala zehazten
joateko bidean, ezinbestekoa
iruditzen zaigu interesatuak
daudenek zein ordutegi auke-
ra duten jakitea,” adierazi
dute.

Hori dela eta, igeriketa tal-
dearen blogean, www.burun-
tzaldeaikt .blogspot .com,

eskuineko zutabean inkesta
bat jarri dute master atalean
parte hartu nahi dutenek
entrenamenduen ordutegia
aukera dezaten. 

“Interesatuak zaudetenak
nahiago duzuen ordutegien-
gatik bozkatu dezakezue,
aukera bat baino gehiago
aukeratu ditzakezue,” jakin
arazi dute elkartetik.

Zehaztasunak
Gauzak honela, Buruntzaldea
IKT-k ordutegiak zehazten
dituenean, arautegi guztia,
entrenamendu egunak,
orduak, kuotak eta abar bere
blogeko MASTERRAK atalean
publikatuko ditu.

Era berean, interesatuekin
bilera bat egingo dute azal-
pen guztiak emateko. •

Master izeneko atala osatu nahi du
Buruntzaldea Igeriketa Kirol taldeak

Buruntzaldea IKT-ko lagunek master atala sortu nahi dute taldean.

❚ Nieves Civicos ere bigarren izan zen Porrontxo krosean 
❚ Gonzalo Sukunza hirugarren Plazaolako maratoi erdian

David Martin Baxurde Krosseko podiumeko bigarren postuan. NOAUA!

Kiroletako oharrak

Futboleko Porra
Ostadar S.K.T. k futboleko porra jarriko du berriro martxan. Boletoak eta
zerrendak ohiko tabernatan izango dira irailak 30etik urriak 8ra bitartean.
Larunbata horretan, arratsaldeko 16:00etan jasoko dira txartelak.

Emakumeen saskibaloi taldea
Ostadarrek Saiarre Kirol Taldeak 1996 eta 1997. urte bitartean jaiotako emaku-
mezkoen saskibaloi taldea osatzeko deialdia egiten du.
Izen ematea Ostadarren egoitzan, Geltoki kalea 25, egingo da eta epea irailaren
20an bukatuko da.

LOKEko tenis eskola 
Lasarte-Oria Kirol elkarteko tenis eskolak 2011-2012ko kurtsoari eman dio
hasiera. Ataleko arduradunek jakin arazi dutenez, ordutegi eskaintza aurreko
urteko bera izango da.
Izena emateko edo informazioa eskuratzeko kirol gunera hurbildu, 18:30etik
aurrera, edo 647 156 146 telefono zenbakira deitu behar dute interesatuek.

Gimnasia Erritmikoa
Lasarte Oriako Kirol Elkarteko gimnasia erritmiko taldea asteazkenean hasi zen
lanean.
Ordutegiak ohi bezala, gimnasten maila eta kategoriaren arabera sailkatu ditu.
Saioak asteazken, ostegun eta ostiraletan 19:00etatik 20:00etara izango dira eta
larunbatean 12:00etatik 14:00etara.
Hauetan izena emateko aukera dago entrenamendu ordutan gerturatuta edota
Maiterekin kontaktuan jarrita 676872029 telefonoan.



Urritik aurrera, 
ostiralero programa!

FMko 105,5-ean izango gaituzue
ostiralero 9:30etik 10:45era

Esazu irratiko programazioa

Hauxe duzu zure iritzia
eta nahi duzuna
adierazteko atal
aproposa. Bidali edo
zuzenean ekarri
TXINTXARRI aldizkarira.
Horretarako aukera
desberdinak dituzu;
telefonoz, 943-366858
zenbakira deituta, posta
e l e k t r o n i k o z
txintxarri@ttakun.com
helbidera bidaliaz. Gure
bulegora ekarriaz
(Geltoki kalea 4).

Dagokionari
Odol ateratzea 
astelehenean
Hileroko azken astelehenero
bezala, odol ateratzeak egin-
go dituzte Osasun Zentroan
irailaren 26ean, arratsaldeko
18:30etik 21:00etara. 

Anima zaitezte, odola
ordezkaezina da eta odol
falta dago!

Artista eta musikariei
deialdia
Xpressionk Kultur Elkarteak
Lasarte-Oriako musikari,
aktore eta beste edozein
esparruko artistak, kultur
etxeko kafetegiko eta Jalgi
Kafe Antzokiko ekimenetan
parte hartzera gonbidatzeko
deialdia luzatu du.

Elkartearekin harremane-
tan jartzeko jokin@xpres-
sionk.net helbidera mezu
elektronikoa bidali edo 943
368 137 zenbakira deitu.

Maria Auxiliadoraren meza
Zumaburuko Arantzazuko
Amaren elizan Maria Auxilia-
doraren meza ospatuko da
gaur, ostirala, arratsaldeko
17:30ean.

Zaharren omenaldiko 
bazkariko txartelak
Lasarte-Oriako Udaleko
Gizarte zerbitzuetako sailak
jakin arazi du urriaren 2an
izango den zaharren omenal-
diko bazkariko txartelak agor-
tu direla. 

Udal Dantza Eskola
Lasarte-Oriako Udal dantza
eskolak urriaren 3an emango
die hasiera aurtengo ikastaro-
ei. Heldu, zein gaztetxoei
zuzendurik dauden ikastaroak
dira dantza eskolak eskain-
tzen dituenak.

Ikastaro hauetan parte har-
tzeko matrikula egiteko epea
irailaren 30era arte izango da
irekia, Kulturetxeko hiruga-
rren solairuan.

Kilometroak festara 
autobusa
Ttakun elkarteak autobusa
antolatu du urriaren 2an Azpei-
tian egingo den Kilometroak
festara joateko. Txartelatik sal-
gai dira Jalgin eta Ttakunen.

Gipuzkoako 
ostalaritzako 
langileei:

Dakizuen bezala,
hitzarmenaren iraupe-
na pasa den urtean
amaitu zen. Iraila
hasieran Gipuzkoako
Ostalaritzako negozia-
ketan 7. bilera egin
genuen. Bertan nego-
ziaketen blokeoa age-
rian geratu zen.

Patronalak ez ditu
gure proposamenak
onartzen: Igandetako
gehigarria, gaueko
gehigarriaren hobekun-
tza, jai egunen ordain-
keta edota KPIren
gainetik dauden solda-
ta igoerak… Beraien
azken proposamena
hau izan da:
- 2011 urtea- K.P.I. ren

%50.
- 2012 urtea- K.P.I.ren

%75.
- 2013 urtea- K.P.I.

Azken hamabost
urtetan patronalak
egindako proposame-
nik txarrena da! Probo-
kazio hutsa da! 

Hau ikusita, ordez-
karitza osoa dugun lau
sindikatuok (ELA, LAB,
CCOO y UGT) aurrera
jo dugu eta gure mobi-
lizazioak gogortzea
erabaki dugu patrona-
lak bere jarrera alda-
tzeko. Ez zaigu beste
biderik gelditzen.

Alor hau, oroko-
rrean, ez dabil gaizki.
Epe motz eta erdirako,
etorkizun ona ikusten
da. Alorreko langileok
ez duzue jokaera hau
merezi.

Beraz, datorren Irai-
lak 23rako (Zinemaldia-
ren barruan) egun
bateko GREBA deitu
dugu egoera honen
aurrean protesta egiteko.

Egun honetan,
Donostiako Kursaala-
ren aurrean elkartuko
gara goizeko 11:30aan.
Egun honetan jai baze-
nu, kontzentraziora
etor zaitez. Zure babe-
sa garrantzitsua da.

Hitzarmenaren alde
borrokatu!

Errespetatuak behar dugu
izan!

Irailak 23an greba!!!
11,30ean... 
Kursaalera !!!

ELA – LAB - 
CCOO - UGT

agenda

Egunero
Erakusketa
AIZE OTAÑOREN BEGIRADAK era-
kusketa zabalik da irailean
zehar, JALGI KAFE-ANTZOKIAN

Ostirala, 23
Mugikortasun astea
MUGIKORTASUN ASTEA dela eta,
bizikleta festa antolatu da,
OKENDO PLAZAN:
• 16:00etan, sei eta hamar urte
bitarteko haurrekin ibilaldia
• 16:30an, hamaika urtetik
gorakoentzat ibilaldia
• 17:00etatik aurrera, zinta-
jolasak, ginkanak eta zirkui-
tuak

Udazken festa
ZABALETA AUZOKO lagunek
Udazken festa antolatu dute,
ANTONIO BLAS PLAZAKO GARA-
JEAN:
• 19:30ean, Ainhoa Neberue-

lak “Euskal Herriko baserrien
arkitektura” hitzaldia eskaini-
ko du
• 20:30ak aldera, sardina-jana.

Bakarrizketa eta kontzertua
MIKEL BERMEJO herritarrak
bakarrizketa eskainiko du eta,
ostean, MANTISA taldeak kon-

tzertua. ABEND KAFE ANTZOKIA,
23:30ean

Igandea, 25
Magia ikuskizuna
RAFAFA MAGOAK haur eta gazte-
txoentzako magia ikuskizuna
eskainiko du UDABERRI TABER-
NAN, 11:00etan

Asteartea, 27
Hitzaldia
Udaleko Osasun sailak antola-
tzen dituen haur eta nerabeen
guraso eta hezitzaileentzako
hitzaldien zikloaren barruan,
“NERABEAREN ESPAZIOAK” hitzal-
dia eskainko du Meskal Rose-
nek. MANUEL LEKUONA

KULTURETXEAN, 18:00etan

Bideoforuma
JAINKOAREKIN HIZKETAN filma
ikusi eta ondoren, solasaldia
egingo da. SANATANA DHARMA

YOGA ESKOLA, 19:00etan, GAZTE-

LANIAZ

Osteguna, 29
Hitzaldia
Vashista maisuak OSASUN INTE-
GRALAri buruz hitz egingo du.
SANATANA DHARMA YOGA ESKO-
LA, 19:00etan, GAZTELANIAZ

Liburutegiko ordutegia
Astelehenetik ostiralera 10:00 - 13:00

eta arratsaldetan 16:00 - 21:00

Larunbatetan itxita

Manuel Lekuona kulturetxea • Geltoki kalea 18
Tel.: 943 376181

Oharrak

Eskutitza

Eremu oso ezberdinetan ibilitako musikariak bildu dira
GIRANICE proiektuan. Kanta berean erritmo eta matiz alda-
keta bortitz zein leunak uztartzen dituzte melodia batek
gidaturik.  Iturri oso desberdinetatik edaten duen musika
instrumentalista da.

OSTIRALA, 23

23:00ETAN

JALGI KAFE ANTZOKIAN

Musika egoerak transmititzeko



JON ALTUNA IZA

Gipuzkoako txapelketan
hirugarren aldiz kanta-
tuko du Unai Muñoak:

final laurdenetara iritsi zen
duela zortzi urte, final erdietara
duela lau,... aurtengoa ikustear
dago.

Lazkaon kantatuko duzu igan-
dean, prest al zaude?
Udan burua beste nonbait
eduki dut eta ez dut askorik
egin, txapelketa guztien artean
aurtengoan izango da gutxiena
presente izan dudana. Eta ez
eragiten ez didalako: urduri-
tzen nau, tentsioan jartzen
nau, beldurtzen nau,... 

Ez naiz inoiz etxean eta
bakarkako lan horietan oso
langilea izan, baina oraingoan
gutxiago. Bildu izan naiz
herrian behin edo behin, Uxue
Alberdi, Beñat Gaztelumendi
eta Ainhoa Agirreazaldegik sor-
tuta daukagun taldetxoarekin
ere bai, oporretan Ander Liza-
rraderekin ere aritu naiz,..
beraz tentsioa nabaritzen dut
proba bat delako, baina burua
asko nekatu gabe noa; ez noa
bereziki motibatuta eta aldarte-
rik onenean.

Lazkao Txikiren herrian kanta-
tuko duzula aipatu duzu...
Niretzat Lazkao Txiki handia
zen, txikia baina handia aldi
berean. Etxeko zaletasuna zela
eta, umetan igande goizetan
bertso zaharrekin jaikitzen
ginela oroitzen dut eta txikita-
tik mirestu ditudan bertsolariak
horiek dira: Mitxelena, Azpilla-
ga eta bereziki Lazkao Txiki
asko estimatzen dut. 

Udan etena izan da txapelke-
tan, baina aurreko fasean parte
hartu dutenak ibiliagoak, entre-
natuagoak egongo dira,... kal-
tegarria al da hori zuretzat?
Bertsolari gazte pila bat dago
txapelketan; 22 ahots berri
esan dute;  fuerte datozte eta
herrian bertan badaukagu bat,
Ane (Labaka); oso ondo kanta-
tu zuen larunbatean, oso saio
ona egin zuen eta merezi
zuena baino beheraxeago jarri
zuten. Lehen zirenak badira
bertsolari eta datozenak ere

fuerte datoz... lehen fasean
kantatzea gogorra izango litza-
teke eta beraz ondo etorri
zaigu estuasun bat libratzea.

Kanporaketan hiru "beterano"
Nahikari Gabilondo, Beñat
Lizaso eta hiruok, eta beste
hiru gazte zaudete, Beñat Igua-
ran, Adur Gorostidi eta Iban
Urdangarin, nolako taldea da?
Estilo antzekoa duten bertsola-
riak ote garen sentipena dau-
kat, nik ezagutzen ditudanak
behintzat. Ez dira bertsolari oso
poetikoak, oso literarioak, nire
tankerako bertsolariak baizik
eta hor ondo kokatzen dut nire
burua. Aukerak ditut beraz
saioan lehena egiteko eta
aukerak azkena egiteko. 

Iguaran amasarra ezagutzen
duzu Bertso Eskolara etortzen
delako, nola ikusten duzu?
Asko gustatzen zait, gaztea da
eta bizitasuna du. Malizi puntu
bat du, seguru aski hizketan
gehiago bertsotan baino. Gaz-
tea izanda ibilbide luzea du
egiteko eta Ane bezala, oso
zalea da, eta hori ezaugarri
garrantzitsua da hor egoteko. 

Eta beste herritarra, Andoni
Otamendi?
Aspaldi ezagutzen dugu
elkar,... bere oraingo tesitura ez
da agian egokiena, ez da 20
urte zituenean bezala erabat
horretara jarria. Niretzat beza-
la, txapelketa ez da lehentasun
bat beretzat, baina nik uste oso
paper polita egin dezakeela.
Aurreko faseko bi saioetatik
batean oso ondo kantatu zuen.

Eta zuk? Aurreko Gipuzkoako
txapelketan eta Euskal Herriko
kanporaketan lan txukuna egin
zenuen, zein da txapelketa
honetan zure helburua?
Egia esan, behin langa neurri
batean jartzen duzunean gusta-
tzen zaizu hortik hurbil ibil-
tzea, beraz finalaurrekoetan
kantatzea eta Euskal Herriko
kanporaketarako sailkatzea,
niretzat interesgarria litzateke
eta helburua hori da. Finalari
begiratzea gehitxo iruditzen
zait gero, izan daiteke: maxi-
moan egonda eta baldintza
batzuk emanda, ez dut uste

ezinezkoa denik, baina gehitxo
iruditzen zait.

Bertsolari on asko dago...
Bai, asko dago. Final erdi bate-
kin konformatuko nintzateke
eta gehienbat Euskal Herrikoari
begira. Mira hor daukat. 

Zenbatgarren txapelketa duzu?
Bada anekdota: lehenengo
Gipuzkoako Txapelketan zortzi-
renak pasa eta laurdenetara iritsi
nintzen, bigarrenean final erdie-
tan gelditu nintzen, eta orduan
oraingoan finala dagokit. 

Nork jantziko du txapela?
Ba al duzu faboritorik?
Faboritorik ez dut
nik, lagun artean
badakizu,... baina
Beñat Gaztelumendi
ikusten dut oso fuer-
te. Dena den aukera
zabala da, Uxue
Alberdik egin deza-
ke, Aitor Sarriegik
ere bai... 

15 bertso kantatu beharko ditu-
zue. Ofizioan: Iparragirre doi-
nuan, zortziko txikian eta
handian; Bakarka: kartzelan,
puntuei erantzunez eta oin
batekin. Zein lan duzu gustu-
koena? zein da zailena?
Ni erosoen zortziko handian
eta Iparragirreren doinuan
sentituko naiz. Txikiak beldur
gehiago ematen du oro har,
umorea eskatzen duelako eta
jendeak leherketa txiki bat
espero duelako. Baina umo-
rea ez da beti erraza, baliteke

gaia eta eguna parean
tokatzea eta asmatzea;

edo ez. Niri erraza-
go egiten zait

trama eta
arrazoi-

keta.

Bakarka aritzeko, zalantza
dut hamarreko handian edo
doinu luzeago batean egin, Sil-
veirak Nafarroako Txapelketan
erabili zuenarekin. Zazpi pun-
tukoa da eta eroso sentitzen
naiz. Fasea pasatuko banu,
laurdenetan erabiliko dudala
badakit; baina saioa hor dago
eta ez dut oraindik erabaki.
Nahikoa ez ote da hamarreko
handi batean txukun txukun
kantatu eta aurrera...

Bertso irakaskuntzan, eskoletan
ahozkotasuna erakusten ari
zara, hori mesedegarri izango
da, ezta?
Batzutan bai eta bestetan ez.
Bai, bertsoa buruan daukazula-
ko, eta zure egunerokoan oso
presente daukazulako, eta, ez,
agobiatzera iristen zarelako,
bertsoa, bertsoa, bertsoa, popa-
tik bertsoa... sentipen hori ere

izan dut. Lehen aipatu
dudan motibazio faltan hor-
tik badago,  baita maila per-
tsonaletik, beste gauza
batzuetan eduki dudalako
burua, baina badago bertso-
tik ihes egin nahia, ez dakit
ez ote nabilen bertsotik ihesi. 

Plazarik ba al duzu? Udan
saio asko eduki al dituzu?
Ez naiz puntan nabilen ber-
tsolaria, plazaz plaza, jaialdi
handietan,... baina bai, badi-
tut nire saiotxoak. Goierri
aldean Bixente Gorostidire-
kin dezente egiten ditut,
Ander Lizarralderekin, Gaz-
tetxe eta horrelako gunee-
tan,... Konforme nago egiten
ditudan saioekin. • 

Ondo hasi du Gpuntua
txapelketa Ane Labakak.-
Udako atsedenaldiaren ondoren berriz mar-
txan jarri zen Gpuntua, Gipuzkoako Bertso-
larien txapelketa, aurreko larunbatean
Andoaingo Bastero kulturgunean. 250 lagu-
nen aurrean saio polita egin zuen Ane Laba-
kak; batez ere Iparragirreren doinuarekin, eta
kartzelako ariketan, hiru seme-alabak baka-
rrik hezi behar dituen prostitutaren paperean
botatako hiru bertsoetan, nabarmendu zen.
Amaia Agirre ere ondo aritu zen, hirugarrena
izan zen 482,5 punturekin, Mantxi (500) eta
Iñigo Eizagirreren (494) atzetik. Amaia eta
Ane animatzeko  "Eurra moxolas atsuak
nagusi" pankarta jarri zuten zaleek. Azke-
nean 5. izan zen Ane Labaka 463,5 punture-
kin, baina aipagarri da igandean Azkoitian
lehena izan zen Arkaitz Oiartzabal Xamoak
(460,5) baino puntu gehiago eskuratu zitue-
la. Saio honetan Asier Azpiroz zubietarra ez
zen ondo aritu eta 408 punturekin esan dai-
teke txapelketatik kanpo dagoela.• 

“Aurrekoa errepikatzen saiatuko naiz”
❚ Final zortzirenetan hasiko du Gipuzkoako txapelketa Lazkaon igande arratsaldean   ❚ Udako
parentesiaren ondoren fresko joango omen da kanporaketara  ❚ Lan luzetan hobeto dabilela dio 

"Lazkao-Txikiren herrian" kantatuko du igandean irai-
laren 25ean Unai Muñoak Gpuntua, Gipuzkoako Ber-
tsolarien Txapelketako final zortzirenetako
kanporaketan, Nahikari Gabilondo, Beñat Lizaso,
Beñat Iguaran, Adur Gorostidi eta Iban Urdangarine-
kin batera 17:30etan Areria kulturgunean. 

Unai Muñoa Bertsolaria


